
ИЗВЕСТУВАЊЕ

Министерството за здравство и Фондот за здравствено осигурување на Македонија во соработка со здравствените установи интензивно работи на процесот на информатизација на здравството преку воспоставување на автоматизирани процеси на работа во здравствените установи од сите сегменти на здравствена заштита. За таа цел се известуваат сите избрани лекари дека од ден 01.07.2013 година стартуваат новите системи :

· Мој термин - систем за електронско закажување на термин за преглед кај специјалист. Улогата на избраниот (матичен) лекар во системот Мој Термин е да ги упатува своите пациенти со користење на Е – упат до специјалист. Со тоа всушност,  прегледите кај специјалистите ги закажуваат електронски, во точно определен термин, кај точно определен лекар. 
· Е-рецепт - електронско  пропишување и подигање на лекови кои се на товар на Фондот за здравствено осигурување и кои ќе го заменат стариот печатен рецепт. 

Секој избран лекар има обврска да ги направи сите технички подготовки на компјутерскиот програм и потребните софтверски апликации се со цел непречено функционирање на системот.

Во насока на добра деловна соработка и негување на добри деловни односи се молат сите избрани лекари да ги поддржите реформите на здравствениот систем во делот на електронско закажување и Е-рецептот. Инкорпорирањето на овие системи во секојдневната пракса ќе придонесат за : 

· Намалување на метежот и редиците на чекање во амбулантите во здравствените установи

· Унифицирани и веродостојни бази на податоци

· Брзо и едноставно евидентирање и запишување на податоци за пациентите

· Градење на електронски здравствен картон (досие)

· Квалитетна здравствена услуга, за сметка на намалена административна работата

· Формирање на детален распоред за прием на пациенти кај сите доктори

· Воведување на нови работни процеси преку воведување на електронски здравствен картон, електронски рецепт, електронски упат, електронско закажување  на прегледи и други услуги

· Намалување на бројот на двојни прегледи и интервенции

· Брза комуникација и консултации помеѓу примарната, секундарната и терцијарната здравствена заштита,

· Финансиска заштеда преку преоѓање на електронско работење со електронски документи кои ќе ги заменат досегашните хартиени упати и рецепти

· Точни и навремени податоци за сите сегменти кои ги  опфаќа здравствениот систем

Имплементација на новините во здравствениот систем од страна на избраните лекари се дел од договорните обврски од Договорот склучен со ФЗОМ, вклучени во член 12 точка 19 кој се однесува на негување на добри деловни односи и член 11 според кој здравствената установа е должна да обезбеди сопствен софтвер за водење евиденција и да воспостави електронска комуникација со ФЗОМ.
Според член 3 од Правилникот за начинот на плаќањето на здравствените услуги во примарна здравствена заштита (Сл. Весник 42 од 28.03.2012 година), ФЗОМ склучува договори со здравствени установи само ако истите негуваат добри деловни односи. Во член 10 од истиот Правилник е наведено дека во месечниот надоместок за капитација вклучени се и трошоците за водење на компјутерска евиденција и доставување на податоци и извештаи до ФЗОМ и Центрите за јавно здравје. 
Со почит,

ФЗОМ

